
- Bs-mezonlarning ikkita yangi parchalanish kanali aniqlandi. 

- Nazariy yo‘l bilan bashorat qilingan yangi , ,  va zarralar 

kashf qilindi. 

- Tevatronda 2009 yilda kuzatilgan Y(4140) zarraning kuzatilgani e’lon qilindi. 

Olingan natijalar asosida Olamning tashkil etuvchilari yanada oydinlashib ular haqida 

bizning tasavvur doiramiz kengayib bormoqda.  

Elementar zarralar fizikasi sohasida sodir bo‘lgan o‘zgarishlar fizikadagi shu vaqtgacha 

shakllangan tasavvurlarni juda kengaytirib yubordi va albatta mutaxassislar, ayniqsa, yosh avlod 

uchun qiziqish maydoniga aylandi [2]. Jahon miqyosida erishilgan va erishilayotgan fizika 

sohasidagi yutuqlar, sohada rejalashtirilayotgan tadqiqot ishlari albatta ta’lim tizimimizda o‘z 

aksini doimiy topib borishi kerak [3]. 

Hozirgi kunda butun dunyo kimyogarlari qatorida respublikamiz olimlari tomonidan olib 

borilayotgan tadqiqotlarda tarkibida N, O, S, kabi atomlarni saqlagan geteroxalqali birikmalar 

asosida yangi organik birikmalarni sintez qilish, ularning fizik-kimyoviy xossalarini tahlil qilish, 

sintez qilingan birikmalarning tuzilishini aniqlash, sintez jarayonida mahalliy xomashyolardan 

keng foydalanish, chiqindilarni qayta ishlash asosida import oʻrnini bosuvchi arzon, tibbiyot, 

qishloq xo‘jaligi, kimyo sanoatida foydalanish mumkin boʻlgan birikmalar sintez qilish va ishlab 

chiqarish texnologiyalarini yaratish dolzarb masala hisoblanadi. Shuni takidlash lozimki 

kimyogarlar tomonidan sintez qilingan har qanday birikmaning tuzilishi hamda fizik-kimyoviy 

xossalarini oʻrganishda IQ, UB, RTT, 1H, 13C, YaMR, Mass-spektroskopiya kabi fizikaviy 

tadqiqot usullaridan foydalaniladi. Bundan tashqari sintez qilingan birikmalarning tozaligi, 

reaksiya jarayonining borishi, suyuqlanish va qaynash haroratlari, nur sindirish ko‘rsatkichlari 

kabi kattaliklarini aniqlashda ham fizik-kimyoviy analiz usullaridan foydalangan holda amalga 

oshiriladi. Shunday ekan fizika va kimyo fani bir-biri oʻzaro chambarchas boʻgʻliq ekanligini 

koʻrishimiz mumkin. 

Ushbu tadqiqot ishida 3(H)-xinazolin-4-onning ikki almashgan hosilalari sintez qilingan 

boʻlib ularning reaksiya tenglamalari va olingan natijalar muhokamasi keltirilgan. Dastlab 2-

aminobenzamid va alifatik monokarbon kislotalar ishtirokida amalga oshirildi. Reaksiya 

tenglamasi quyidagicha taklif etildi. 

 
1-rasm. 3(H)-xinazolin-4-onning 2-almashgan hosilalari sintezi 

3(H)-xinazolin-4-onning 2-almashgan hosilalarini sintez qilish reaksiyasini 250 ml 

sig‘imga ega bo‘lgan haroratga chidamli qaytar sovutgich bilan jihozlangan ikki og‘izli kolbada 

2-aminobenzamid va mos ravishdagi alifatik karbon kislotalar bilan 1:3 nisbatlarda, harorat karbon 

kislotalarning qaynash temperaturasida olib borildi. Hosil boʻlgan reaksion aralashma darhol 

muzli suv solingan termik va mexanik mustahkam shaffof kvars shishali stakanga quyildi. 

Tushgan choʻkma nutch-filtri yordamida filtrlab olindi va FP 115 markali quritish shkafida 2 soat 

mobaynida quritildi. Sintez qilingan birikmalar etil spirtida qayta kristallandi. hamda uning 

tuzilishi 1H, 13C YaMR spektri yordamida oʻrganildi. Sintez qilingan birikmalarning ayrim fizik-

kimyoviy kattaliklari 1-jadvalda keltirilgan. 

1-jadval 

Sintez qilingan birikmalarning ayrim fizik-kimyoviy kattaliklari 

1 С9H8N2O Kristall 1:3 360 118 86 160 231-232 0,46 

2 С10H10N2O Kristall 1:3 360 142 79 174 248-249 0,47 

3 С11H12N2O Kristall 1:3 360 164 75 188 261-262 0,39 

4 С12H14N2O Kristall 1:3 360 187 68 202 268-269 0,41 

Reaksiya jarayonining borishi YuQX usulida nazorat qilindi hamda suyuqlanish harorati 

«BOETIUS» (Germaniya) va MEL-TEMP (AQSH) uskunalarida aniqlandi. Sintez qilingan 

birikmalarning IQ spektrlari Perkin-Elmer firmasining IQ-Fure Sistema 2000 spektrometrida KBr 

li tabletkalarda, YaMR 1H, 13C-spektrlari ishchi chastotasi 600 MGs bo‘lgan Jeol-600 uskunalarida 

(ichki standart GMDS, δ-shkalasi) deyterillangan CD3COOD eritmasida olindi. 

